
BARQARORLIGINI BAHOLASH

i.f.d. ,prof.  

Annotatsiya. Ushbu maqolada tijorat banklarining muammoli kreditlari — Non-Performing Loans (NPL) ko‘rsatkichi orqali 
bank tizimi barqarorligini baholash masalalari tahlil qilinadi. Tadqiqot jarayonida NPL tushunchasining iqtisodiy mohiyati 
ochib berilib, uning banklarning moliyaviy barqarorligiga ta’siri nazariy va amaliy jihatdan yoritilgan. Shuningdek, tijorat 
banklarida muammoli kreditlarning shakllanish sabablari, ularning kredit portfeli sifati hamda bank tizimi risklariga ta’siri 
ko‘rib chiqilgan. Maqolada bank tizimi barqarorligini baholashda NPL ko‘rsatkichining asosiy indikator sifatidagi ahamiyati 
asoslab berilgan hamda davlat ishtirokidagi va xususiy banklar misolida muammoli kreditlar darajasining qiyosiy tahlili 
amalga oshirilgan. Tadqiqot natijalari bank tizimida risklarni boshqarish mexanizmlarini takomillashtirish va muammoli 
kreditlar ulushini kamaytirishga qaratilgan amaliy takliflarni ishlab chiqishda muhim ilmiy-amaliy ahamiyatga ega.

Kalit soʻzlar: tijorat banklari, muammoli kreditlar, NPL ko‘rsatkichi, kredit portfeli sifati, bank tizimi barqarorligi, kredit 
risklari, moliyaviy barqarorlik, bank nazorati, risklarni boshqarish, kredit siyosati.

Abstract. This article analyzes the assessment of banking system stability through the non-performing loans (NPL) 
indicator of commercial banks. During the study, the economic essence of the NPL concept is revealed, and its impact 
on the financial stability of banks is examined from both theoretical and practical perspectives. In addition, the causes of 
non-performing loan formation in commercial banks, their influence on loan portfolio quality, and their impact on banking 
system risks are analyzed. The article substantiates the importance of the NPL indicator as a key tool for assessing 
banking system stability and provides a comparative analysis of non-performing loan levels using the examples of 
state-owned and private banks. The research findings have significant scientific and practical value for improving risk 
management mechanisms within the banking system and developing effective measures aimed at reducing the share of 
non-performing loans.

Key words: commercial banks, non-performing loans, NPL indicator, loan portfolio quality, banking system stability, credit 
risks, financial stability, banking supervision, risk management, credit policy.

Аннотация. В данной статье анализируются вопросы оценки устойчивости банковской системы на основе 
показателя проблемных кредитов — Non-Performing Loans (NPL) коммерческих банков. В ходе исследования 
раскрывается экономическая сущность понятия NPL, а также рассматривается его влияние на финансовую 
устойчивость банков с теоретической и практической точек зрения. Кроме того, изучаются причины формирования 
проблемных кредитов в коммерческих банках, их влияние на качество кредитного портфеля и риски банковской 
системы. В статье обосновывается значимость показателя NPL как ключевого индикатора оценки устойчивости 
банковской системы, а также проводится сравнительный анализ уровня проблемных кредитов на примере банков 
с государственным участием и частных банков. Результаты исследования имеют важное научно-практическое 
значение для совершенствования механизмов управления рисками в банковской системе и разработки 
эффективных мер по снижению доли проблемных кредитов.

Ключевые слова: коммерческие банки, проблемные кредиты, показатель NPL, качество кредитного портфеля, 
устойчивость банковской системы, кредитные риски, финансовая устойчивость, банковский надзор, управление 
рисками, кредитная политика.

K I R I S H
Hozirgi globallashuv va moliyaviy bozorlarning jadal rivojlanishi sharoitida bank tizimining barqarorligini 

ta’minlash har bir mamlakat iqtisodiy xavfsizligining muhim omillaridan biri hisoblanadi. Ushbu jarayonda tijorat 
banklari faoliyatining samaradorligi, xususan kredit portfeli sifati va muammoli kreditlar — Non-Performing 
Loans (NPL) ko‘rsatkichi bank tizimi barqarorligini baholashda muhim tahliliy indikator sifatida xizmat qilmoqda. 
NPL darajasining monitoring qilinishi banklar moliyaviy holatini baholash, likvidlikni mustahkamlash va kapital 
yetarliligini ta’minlash bo‘yicha samarali boshqaruv qarorlarini qabul qilish imkonini beradi.

O‘zbekiston Respublikasida bank tizimini isloh qilish va uni xalqaro standartlarga moslashtirish masalalariga 
alohida e’tibor qaratilmoqda. Xususan, O‘zbekiston Respublikasining 2019-yil 5-noyabrdagi “Banklar va bank 
faoliyati to‘g‘risida”gi O‘RQ-580-son1 Qonuni hamda Markaziy bank tomonidan qabul qilingan me’yoriy-huquqiy 
hujjatlarda tijorat banklarida kredit risklarini boshqarish, muammoli kreditlarni aniqlash va ularning ulushini 
kamaytirish bo‘yicha aniq talablar belgilangan. Mazkur hujjatlar bank tizimi barqarorligini ta’minlashda NPL 
ko‘rsatkichining muhim indikator sifatidagi o‘rnini mustahkamlaydi [1].

Shuningdek, O‘zbekiston Respublikasi Prezidentining bank-moliya tizimini rivojlantirishga qaratilgan 
farmon va qarorlarida tijorat banklarining moliyaviy barqarorligini oshirish, kredit portfeli sifatini yaxshilash 
hamda xalqaro prudensial me’yorlarni joriy etish ustuvor vazifalar sifatida belgilangan. “O‘zbekiston – 2030” 
strategiyasi doirasida bank tizimida risklarni boshqarish mexanizmlarini takomillashtirish, davlat ulushi mavjud 
banklarni transformatsiya qilish va xususiy banklar rolini kuchaytirish orqali muammoli kreditlar darajasini 
maqbul darajada ushlab turish ko‘zda tutilgan [2].

Kelgusida bank tizimi oldida turgan asosiy vazifalardan biri muammoli kreditlarning oldini olish, ularni 
erta aniqlash va samarali boshqarish mexanizmlarini joriy etishdan iboratdir. Shu nuqtayi nazardan, tijorat 
banklarining muammoli kreditlari (NPL) ko‘rsatkichi orqali bank tizimi barqarorligini baholash masalasini ilmiy va 
amaliy jihatdan o‘rganish dolzarb ahamiyat kasb etadi. Mazkur maqola aynan ushbu masalalarni tahlil qilishga 
bag‘ishlanib, bank tizimi barqarorligini mustahkamlashga qaratilgan ilmiy xulosalar va amaliy takliflarni ishlab 
chiqishni maqsad qiladi.

M A V Z U G A  O I D  A D A B I Y O T L A R  S H A R H I
Tijorat banklarining muammoli kreditlari (NPL) bank tizimi barqarorligini baholashda eng muhim 

indikatorlardan biri hisoblanadi. NPL darajasining yuqori bo‘lishi bank kredit portfeli sifatining pastligini hamda 
moliyaviy risklar oshganini ko‘rsatadi. Xalqaro tadqiqotlar (Beck & Peria, 2011; Louzis va boshq., 2012) shuni 
ko‘rsatadiki, NPL darajasi bank barqarorligi va iqtisodiy shoklarga chidamliligini baholashda ishonchli indikator 
sifatida namoyon bo‘ladi.

O‘zbekiston sharoitida NPL ko‘rsatkichlari Markaziy bank tomonidan doimiy monitoring qilinadi. 2019-2023 
yillarda tijorat banklarida NPL darajasining pasayishi kredit siyosati va risklarni boshqarish tizimi samaradorligi 
oshganini ko‘rsatadi. NPL darajasini kamaytirish maqsadida banklar qarzlarni qayta moliyalashtirish, muammoli 
aktivlarni sotish hamda kredit risklarini baholash mexanizmlarini kuchaytirish choralarini qo‘llamoqda [3].

O‘zbekiston qonunchiligida NPL bilan bog‘liq masalalar “Bank va moliya tashkilotlari faoliyatini tartibga 
solish to‘g‘risida”gi Qonun (№ 579-I, 2003-yil) hamda Markaziy bank tomonidan qabul qilingan qarorlar orqali 
tartibga solinadi. Shu tariqa, NPL ko‘rsatkichi bank tizimi barqarorligini aniqlashda asosiy indikator sifatida 

1	 O‘zbekiston Respublikasining 2019-yil 5-noyabrdagi “Banklar va bank faoliyati to‘g‘risida”gi O‘RQ-580-son Qonuni: https://lex.uz/
docs/-4581969 

xizmat qiladi va kelgusida olib boriladigan ilmiy tadqiqotlar uchun muhim nazariy hamda amaliy asos bo‘lib 
xizmat qiladi [4].

T A D Q I Q O T  M E T O D O L O G I YA S I
Ushbu tadqiqotda tijorat banklarining muammoli kreditlari (NPL) ko‘rsatkichi orqali bank tizimi barqarorligini 

baholash maqsad qilingan. Tadqiqot jarayonida iqtisodiy-statistik tahlil, taqqoslash, dinamik tahlil hamda 
induktiv va deduktiv usullardan foydalanildi.

Ma’lumotlar manbai sifatida tijorat banklarining moliyaviy hisobotlari, Markaziy bankning rasmiy statistik 
ma’lumotlari hamda ochiq axborot manbalari tanlab olindi. NPL ko‘rsatkichi bank tizimi barqarorligini ifodalovchi 
asosiy indikator sifatida qabul qilinib, uning kredit portfeli hajmi va vaqt bo‘yicha o‘zgarishi tahlil qilindi.

Tahlil natijalari asosida NPL darajasining bank tizimi moliyaviy barqarorligiga ta’siri baholanib, tegishli ilmiy 
xulosalar hamda amaliy tavsiyalar ishlab chiqildi.

T A H L I L  V A  N A T I J A L A R
Avvalo, muammoli kredit (NPL) tushunchasining mazmunini ko‘rib chiqamiz. Muammoli kredit — NPL 

(Non-Performing Loan, ya’ni “muammoli kredit”) qarz oluvchi tomonidan bankdan olingan kredit majburiyatlari 
belgilangan muddatda bajarilmayotgan holatni anglatadi. Amaliyotda kredit bo‘yicha asosiy qarz yoki foiz 
to‘lovlari 90 kun va undan ortiq muddatga kechiktirilgan bo‘lsa, ushbu kredit muammoli kredit sifatida tasniflanadi.

Kreditning NPL toifasiga o‘tish holatlari. Quyidagi holatlarda kredit muammoli kredit (NPL) hisoblanadi:
•	 kredit bo‘yicha foiz to‘lovlari 90 kundan ortiq muddatga kechiktirilsa;
•	 asosiy qarz to‘lovlari 90 kundan ortiq muddat davomida amalga oshirilmasa;
•	 qarz oluvchining moliyaviy holati yomonlashib, kreditning o‘z vaqtida qaytarilishi shubha ostida qolsa.
Muammoli kreditlarning turlari. Muammoli kreditlar xizmat ko‘rsatish darajasiga ko‘ra quyidagi turlarga 

bo‘linadi:
•	 standart kreditlar — to‘lovlar o‘z vaqtida amalga oshirilayotgan kreditlar;
•	 substandart kreditlar — to‘lovlarda kechikish mavjud bo‘lsa-da, kreditning qaytarilish ehtimoli saqlanib 

qolgan kreditlar;
•	 shubhali kreditlar — qarz oluvchining moliyaviy holati jiddiy yomonlashgan va kreditni qaytarish ehtimoli 

past bo‘lgan kreditlar;
•	 umidsiz kreditlar — deyarli qaytarilishi imkonsiz bo‘lgan kreditlar.
NPL ko‘rsatkichining salbiy oqibatlari. Banklar uchun:
•	 bank daromadlarining kamayishiga olib keladi;
•	 muammoli kreditlar bo‘yicha majburiy zaxiralar (rezervlar) shakllantirilishini talab etadi;
•	 bank tizimining moliyaviy barqarorligiga salbiy ta’sir ko‘rsatadi.
Iqtisodiyot uchun:
•	 kreditlash hajmining qisqarishiga sabab bo‘ladi;
•	 tadbirkorlik subyektlari va aholi uchun moliyaviy resurslar mavjudligini cheklaydi;
•	 bandlik darajasining pasayishiga olib kelishi mumkin.
NPL ko‘rsatkichini hisoblash usuli. Muammoli kreditlar darajasi quyidagi formula asosida aniqlanadi:

1 ta misol ham keltirib oʻtsak: Masalan, agar bankning jami kreditlari 100 mlrd so‘m, muammoli kreditlari 
esa 8 mlrd so‘mni tashkil etsa, NPL darajasi 8 %ga teng bo‘ladi.

Muammoli kreditlarning vujudga kelish sabablari. Muammoli kreditlarning shakllanishiga quyidagi omillar 
sabab bo‘lishi mumkin:

•	 korxonalarning bankrotlik holatiga tushib qolishi;
•	 qarz oluvchilarning daromadlari qisqarishi;
•	 kredit ajratishda noto‘g‘ri baholash va risklarni yetarlicha tahlil qilmaslik;
•	 makroiqtisodiy beqarorlik va iqtisodiy inqirozlar;
•	 foiz stavkalari va valyuta kurslarining keskin o‘zgarishi.
Muammoli kreditlarni kamaytirish yo‘llari. Muammoli kreditlar darajasini pasaytirish uchun quyidagi choralar 

muhim hisoblanadi:
•	 qarz oluvchilarning moliyaviy holatini chuqur va tizimli tahlil qilish;
•	 kreditlarni qayta tuzish (restrukturizatsiya) amaliyotini kengaytirish;



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 597

2026-yil, yanvar. № 1-son.

•	 garov va boshqa ta’minot turlarini mustahkamlash;
•	 kredit portfeli ustidan doimiy monitoring va nazoratni kuchaytirish.
Ushbu tadqiqotda asosan tijorat banklarining muammoli kreditlari o‘rganilib, umumiy NPL darajasi tahlil 

qilindi. Tadqiqot jarayoni Markaziy bank tomonidan 2025-yil 1-dekabr holatiga e’lon qilingan tijorat banklarining 
muammoli kreditlari to‘g‘risidagi ma’lumotlarga asoslandi. 2025-yilda tijorat banklarining umumiy kredit portfeli 
va muammoli kreditlari hajmi bo‘yicha ma’lumotlardan foydalanilib, umumiy tahlil amalga oshirildi. Quyidagi 
jadvalda tijorat banklarining muammoli kreditlari (NPL) to‘g‘risidagi 2025-yil 1-dekabr holatidagi ma’lumotlar 
keltirilgan (1-jadval) [5].

1-jadval. Tijorat banklarining muammoli kreditlari (NPL) to‘g‘risidagi ma’lumotlar (2025-yil 1-dekabr holati)

№ Bank nomi Kredit portfeli Muammoli kreditlar (NPL) Muammoli kreditlarning jami 
kreditlardagi ulushi

Jami 595 309 20 545 3,5%
Davlat ulushi mavjud banklar 401 863 14 582 3,6%
1 O‘zmilliybank 104 878 3 534 3,4%
2 Agrobank 80 403 2 741 3,4%
3 O‘zsanoatqurilishbank 64 937 1 981 3,1%
4 Asaka bank 41 981 1 905 4,5%
5 Xalq banki 32 837 1 107 3,4%
6 Biznesni rivojlantirish banki 24 445 1 390 5,7%
7 Mikrokreditbank 20 329 971 4,8%
8 Aloqa bank 17 912 563 3,1%
9 Turon bank 14 140 390 2,8%
Boshqa banklar 193 446 5 964 3,1%
10 Ipoteka bank 34 407 1 728 5,0%
11 Kapital bank 35 971 1 186 3,3%
12 Hamkor bank 23 352 231 1,0%
13 Ipak yo‘li bank 15 827 212 1,3%
14 Orient Finans bank 13 879 67 0,5%
15 TBC bank 10 262 578 5,6%
16 Anor bank 9 593 450 4,7%
17 Davr bank 8 819 314 3,6%
18 Invest Finans bank 8 905 238 2,7%
19 Trast bank 7 885 284 3,6%
20 Tenge bank 3 914 114 2,9%
21 Asia Alliance bank 3 969 46 1,2%
22 UzKDB bank 3 469 0 0,0%
23 Hayot bank 4 205 175 4,2%
24 Ziraat bank 2 152 77 3,6%
25 Universal bank 1 973 10 0,5%
26 Garant bank 1 403 118 8,4%
27 AVO bank 790 69 8,8%
28 Apex bank 959 1 0,1%
29 Oktobank 487 0 0,0%
30 Madad Invest bank 403 2 0,5%
31 Poytaxt bank 284 51 18,0%
32 Open bank 283 1 0,2%
33 Yangi bank 188 12 6,2%
34 Uzum bank 56 0 0,0%
35 Soderot bank 11 1 6,9%

Jadvaldan ko‘rinib turibdiki, bank tizimi kesimida jami kredit portfeli ≈ 595 309,4 mlrd so‘m, jami muammoli 
kreditlar esa ≈ 20 545,4 mlrd so‘mni tashkil etgan. Umumiy NPL darajasi ≈ 3,45 % bo‘lib, bu ko‘rsatkich xalqaro 
amaliyot nuqtayi nazaridan qabul qilinadigan o‘rtacha xavf darajasi hisoblanadi (odatda 5 %gacha bo‘lgan 
daraja nisbatan barqaror deb baholanadi).

Davlat ulushi mavjud bo‘lgan tijorat banklari kesimida kredit portfeli ≈ 401 863,5 mlrd so‘m, muammoli 
kreditlar hajmi esa ≈ 14 581,6 mlrd so‘mni tashkil qilgan. Ushbu banklar bo‘yicha NPL darajasi o‘rtacha ≈ 3,63 
%ni tashkil etib, alohida banklar kesimida 2,8 % – 5,7 % oralig‘ida shakllangan. Mazkur ko‘rsatkichlar umumiy 
tizim o‘rtachasidan keskin chetlanmagan.

Umumiy tahlil shuni ko‘rsatadiki, davlat ulushi mavjud bo‘lgan tijorat banklari hissasiga jami kreditlarning 
katta qismi to‘g‘ri keladi. Shu sababli ularda risk darajasi nisbatan yuqori bo‘lib, NPL ko‘rsatkichi ham tizim 
o‘rtachasidan biroz yuqoriroq shakllanmoqda. Bunga asosan quyidagi omillar sabab bo‘ladi:

•	 yirik investitsiya loyihalarini kreditlash;
•	 ijtimoiy va strategik sohalarni moliyalashtirish;
•	 davlat dasturlari doirasida imtiyozli kreditlar ajratish.
Davlat ulushi mavjud bo‘lmagan tijorat banklari kesimida jami kredit portfeli ≈ 193 445,97 mlrd so‘m, 

muammoli kreditlar hajmi esa ≈ 5 963,86 mlrd so‘mni tashkil etgan. Ushbu banklar bo‘yicha umumiy NPL 
darajasi o‘rtacha ≈ 3,08 %ni tashkil etadi. Biroq alohida banklar kesimida NPL darajasi 0 % – 18 % oralig‘ida 
sezilarli tafovut bilan shakllangan.

Xususan, ayrim tijorat banklari, jumladan “Poytaxt Bank” AJ, “AVO Bank” AJ va “Garant Bank” AJ faoliyatida 
NPL ko‘rsatkichlari bank kredit portfeli holatini chuqur tahlil qilish va risklarni boshqarish mexanizmlarini 
takomillashtirish zarurligini ko‘rsatib bermoqda. Masalan, “Poytaxt Bank” AJda 2025-yilda kredit portfeli 
hajmi 284 mlrd so‘mni, muammoli kreditlar esa 51 mlrd so‘mni tashkil etgan bo‘lib, ushbu ko‘rsatkichlar 
bank tomonidan kredit siyosatini qayta ko‘rib chiqish, qarz oluvchilar bilan ishlash samaradorligini oshirish 
va kredit portfeli sifatini yaxshilash uchun muhim tahliliy asos bo‘lib xizmat qiladi. Bu jarayon bank faoliyatini 
yanada barqarorlashtirish va uzoq muddatli moliyaviy mustahkamlikni ta’minlashga qaratilgan chora-tadbirlarni 
kuchaytirishga imkon yaratadi.

Ayni paytda “UzKDB Bank” AJ, “OktoBank” AJ va “Uzum Bank” AJda NPL darajasi 0 %ni tashkil etgan. 
NPL darajasining 0 % bo‘lishi bank kredit portfelining kichik hajmli va qaytmaslik xavfi past bo‘lgan kreditlardan 
iborat ekanligini anglatadi. Nazariy jihatdan bu ijobiy ko‘rsatkich bo‘lsa-da, uni baholashda bank kredit portfeli 
hajmi, kreditlar muddati va hisoblash uslubi bilan birgalikda tahlil qilish zarur.

Keling endi biz umumiy Davlat ulushi mavjud boʻlgan va Davlat ulushi mavjud boʻlmagan tijorat banklari 
kesimida taqqoslama oʻtkazaylik. Biz uni quyidagi jadvalda koʻrishimiz mumkin: (2-jadval)

2-jadval. Davlat ulushi mavjud va mavjud bo‘lmagan tijorat banklari bo‘yicha taqqoslama
Koʻrsatkich Davlat ulushi mavjud boʻlgan banklar Davlat ulushi mavjud boʻlmagan banklar

Kredit portfeli 401 863,5 mlrd soʻm 193 445,9 mlrd soʻm
Muammoli kreditlar 14 581,6 mlrd soʻm 5 963,9 mlrd soʻm
NPL darajasi 3,63 % 3,08 %

Jadvaldan ko‘rinadiki, davlat ulushi mavjud bo‘lmagan banklarda NPL darajasi pastroq bo‘lib, kredit portfeli 
sifati nisbatan yuqoriroqdir. Davlat ulushi mavjud banklarda kredit hajmining katta bo‘lishi risk darajasining 
ham yuqoriroq bo‘lishini anglatadi. Shu bois ularda NPL darajasi umumiy tizim o‘rtachasidan biroz yuqoriroq 
shakllanmoqda. Davlat ulushi mavjud bo‘lmagan banklarda esa ehtiyotkor kredit siyosati, yuqori riskli yirik 
loyihalarni kamroq moliyalashtirish hamda savdo, xizmat ko‘rsatish va chakana biznesga yo‘naltirilgan kreditlash 
NPL darajasining past bo‘lishiga xizmat qilmoqda.

X U L O S A  V A  T A K L I F L A R
Tadqiqot natijalariga ko‘ra, tijorat banklarining muammoli kreditlari (NPL) ko‘rsatkichi bank tizimi 

barqarorligini baholashda muhim va ishonchli indikator hisoblanadi. NPL darajasining oshishi banklarning 
moliyaviy barqarorligiga, likvidligiga hamda kapital yetarliligiga salbiy ta’sir ko‘rsatadi. O‘zbekiston bank tizimida 
NPL darajasi hozirgi kunda nisbatan maqbul chegarada bo‘lsa-da, davlat ulushi mavjud banklarda ushbu 
ko‘rsatkich xususiy banklarga nisbatan yuqoriroq ekani kuzatiladi. Mazkur holat bank tizimida kredit risklarini 
boshqarish mexanizmlarini yanada takomillashtirish zarurligini ko‘rsatadi.

Takliflar:
1.	 Tijorat banklarida kredit berish jarayonida risklarni baholash va kredit portfeli ustidan monitoring olib 

borish mexanizmlarini kuchaytirish zarur.

2.	 Muammoli kreditlarni erta aniqlash hamda ularni qayta restrukturizatsiya qilish amaliyotini kengaytirish 
lozim.

3.	 Davlat ulushi mavjud banklarda kredit portfeli sifatini oshirishga qaratilgan institutsional islohotlarni 
jadallashtirish maqsadga muvofiq.

4.	 Markaziy bank tomonidan NPL ko‘rsatkichini nazorat qilish tizimini takomillashtirish va prudensial 
talablarni kuchaytirish bank tizimi barqarorligini ta’minlashga xizmat qiladi.

